
ANNOTATSIYA: Ushbu maqolada fonetik birliklar va ularning tildagi
vazifalari hagida olimlarning nazariy fikrlari keltirilgan hamda misollarni tahlil gilish
jarayonida ularning ahamiyati va vazifalari ko ‘rsatib o ‘tildi. Fonetik birliklarning
“fonostilistik vositalar “ deb atalishiga oid fikrlar dalillandi.

Kalit so ‘zlar: tovush, bo ‘g ‘in, fonema, fonetik birliklar, fizik-akustik, anatomik-
fiziologik va lingvistik-funktsional, fonologiya, nutgq tovushlari, urg‘u, ohang,

melodika, pauza.

Ma’lumki, “fonetika (grekcha “fone” — tovush so‘zidan olingan)
tilshunoslikning bir bo‘limi bo‘lib, tildagi tovushlarni o‘rganuvchi sohadir. Fonetika
biror tildagi nutq tovushlari-ni, unli va undoshlarni, ularning paydo bo‘lishi, rivojlanish
qonuniyatlarini, umuman, inson tovushlarini (antropofonetikani) o‘rganadi.

Fonologiya (fono... va...logiya) — tilshunoslikning til tovush qurilishining
strukturaviy (tuzilmaviy) va funksional (vazifaviy) gonuniyatlarini, tilning eng mayda,
ma’no bildirmaydigan birliklari —bo‘g‘inlar, fonemalarning tuzilishi va amalda
qo‘llanishini o‘rganuvchi bo‘limi™*.

“Fonologiya-ning fonetikadan farqi shundaki, uning e’tibor markazida fizik
hodisa sifatidagi tovushlarning o‘zini emas, balki ularning nutqda yanada murakkabroq

ma’noli birliklar — morfemalar, so‘zlarning tarkibiy qismi sifatida bajaradigan

1 3undep JI.P. Obwas gponemuxa. - M: Boicwas wxona. 1979.-C.128.

vazifasini o‘rganish turadi”2. Shu tufayli fonologiyani ba’zan funksional fonetika deb
ham nomlashlarini kuzatish mumkin.

Fonetikaning magsadi fonetik birliklarning fizik-akustik, anatomik-fiziologik
va lingvistik-funktsional asoslarini o‘rganish, ularning til mexanizmidagi rolini
aniglashdan iborat. Tilshunoslikda esa fonetikaning magsadi fonetik birliklarning
asosan lingvistik-funksional asoslarini o‘rganishdan iborat. Bunday magsad uning
quyidagi vazifalarini belgilaydi:

a) tovush, urg'u, melodika kabi birliklarning yuzaga kelish gonuniyatlarini
0 rganish; b) talabalarni yugoridagi qonuniyatlar va shu gonuniyatlarga oid
ilmiynazariy fikrlar bilan tanishtirish; v) adabiy tilning fonetik-fonologik tizimiga oid
munozarali masalalarni aniglash, ularga munosabat bildirish; g) talabalarda fonetik
tahlil ko nikmalarini  shakllantirish; d) talabalarga shu sohada ishlagan
fonetistfonologlar hagida gisgacha ma’lumot berish?®.

Ma’lumotlar shuni ko‘rsatadiki, dunyo tilshunosligida fonetik birliklar asosan
ikki guruhga—segment va supersegment birliklarga bo‘linadi: a) segment birliklarga
nutq tovushlari va bo‘gin kiradi. Bunday birliklar so‘z yoki morfemalar tarkibida
birin-ketin keladi, yotiq (gorizontal) yo‘nalishda bir-biriga ulanib, zanjirsimon tarzda
joylashadi. Masalan: fonetika so‘zidagi 8 ta tovush (f,0,n,e,t,i,k,a) va to‘rtta bo‘g‘in (fo-
ne-ti-ka) segment birliklar, demak, shu so'z tarkibidagi gqismlar sanaladi; b)
supersegment birliklarga esa urg‘u, ohang, melodika, pauzalar kiradi. Bunday birliklar
S0‘zga, frazaga, gapga yoki nutqga yaxlit alogador bo‘lib, ularni so‘z, gap yoki nutqdan
ajratilgan holda tasavvur qilib bo‘lmaydi. Shuning uchun ularni ustama hodisa
(M.Mirtojiev) deb nomlash hollari ham uchraydi.

Fonostilistika bevosita fonetika va stilistikaning kesishuvi natijasida paydo
bo‘lgan yangi zamonaviy bo‘limdir. Mazkur bo‘limda fonetik qoidalar turli uslublarda
o‘rganiladi. Mazkur bo‘limda fonetik birliklarni fonostilistik vositalar deb ham atash
mukin. Fonetik birliklar insonlar o‘rtasidagi muloqot (diskurs)ning bo‘yoqdorligini,

ekspressiv-emotsional xususiyatlarini ko‘rsatib berishda asosiy vositalar sifatida

2 3unoep JI.P. Obwas ¢ponemuxa. - M: Boicwas wxona. 1979.-C.129.
3 H.A.Jamolxonov. Hozirgi o ‘zbek adabiy tili 1 gism. Toshkent-2004. B-16.

xizmat qiladi.

Xulosa o‘rnida shuni ta’kidlash mumkinki, fonetik birliklarni “fonostilistik
vositalar “ deb ham atash mumkin. Mazkur birliklar insonlar o‘rtasidagi muloqot
(diskurs)ning bo‘yoqdorligini, ekspressiv-emotsional xususiyatlarini ko‘rsatib beradi.
Shu bilan birga, talaffuzni to‘g‘ri, tushunarli bo‘lishid hamda tinish belgilarni gapdagi
o‘rinlarini va vazifalarini ko‘rsatib beradi.

